
Dibsho ni Inpaspasing nonta ira Apostol (ACTS) 
Lessons Para iren Aanak 

LESSON 2 

 

Bible Story: Inbetkag ali nen Apo Shiyos sota Ispirito Santo, et nan-iyan so ira ni emati.  

Scripture: Acts 2:1-21 

Learning Goal: Amtaen ni aanak jen sota inkari nen Apo Shiyos ja Ispirito Santo dinmespag ali et  

nan-iyan ira so ni emati nonta akew ni Pentecost. 

Learning Indicator: Students will discover answers from reading Scriptures throughout the Bible 

               lesson.  Students will be able to recall events and characters from the story by answering  

               review questions. 

Review questions: 

 (Encourage mo iray aanak jen mengiteken ira ni Bible sha, agdalo ira sota amtara ja manbasa)  

Niman okdagen tayoy Biblia tayo shi Acts 2. Nem sakbay ya ondaw kito shi badon storiya. Nemnemen tayo nin 

sota inashal tayo la.  

1. Sipa kari i engisolat ni Acts? (Luke)  

2. Pigen akew wa nan-iyan si Apo Jesus shiya shaga manipod nonta nan-ongal? (40)  

3. Nganto sota inkowan nen Apo Jesus so nonta ira apostol sakbay ya dimaw shi dangit? ( on-oli 

ira shi Jerusalem et seskeren sha sota Ispirito Santo)  

4. Nganto i dingkha nonta ira apostol sakbay ya ira mansessesked shi Jerusalem? (Nankarkararag 

ira tan pinidira si Matthias ja naysa-dat son Judas ja apostol. 

 

A. Introduction 

Pinati nonta ira apostol sota inbilin nen Apo Jesus, naolnong ira shi Jerusalem. Jet nonta may 

kasampolon akew manipod nonta kimayang da si Apo Jesus shi dangit epasamak sota inkari nen Apo 

Jesus son si-khara. Nem nonta na timpo, eshakel iray Hodiyos ja naolnong shi Jerusalem. Sajay iren 

totoo edapo ira shi eshom ma nation say en ira mekepiyasta, ni piyasta ren Pintikost. Sajay ya piyasta 

ni Pentecost sota ira totoo mengikhan ira ni badon apit sha ja idaton sha son Apo Shiyos. (Leviticus 

23:15-21) 

B. Nan-iyan sota Ispirito Santo so ira ni emati. 

Basaen tayoy Acts 2:1-4. 

Nonta mantetongaw ira sota emati nodta naykayang nga kowarto waray intenengan shen singa shagem 

i bongog to. Nganto sota inon-an shen pasamak jen eg sha inon-on-an nontan ja simepa son si-kharen 

emin na emati? (Apoy ja singa shila i itsora to). Sipa sota nan-iyan so ira ni emati? (Sota Ispirito Santo)  

Nganto i dingka ira nonta emati nonta nan-iyan i Ispirito Santo son si-khara? Nan-esel ira ni 

ekalkalasin esel ja aliven sigod ja esel sha. Esel ni eshom ma nasjon. 

Dingkha nen Apo Shiyos i kari To, inbetkhag To ali i Ispirito Santo, nonta timpon  piyasta ni 

Pentecost. Say todongan sha kiton maevata no ngantoy dag-en ni Ispirirto Santo so ni emin na emati.  

Asen tayo sota Memory Verse tayo niman. 

 Memory Verse: John 14:26  

http://www.biblegateway.com/passage/?search=acts%202:1-21&version=NIV


Sota Ispirito Santo, si-katoy ibetkag ali nen Amak son si-kayo ja ontolong son si-khayo, tep 

naykasakey kayo son si-kak, say eg jo dibkan sota emin na inkokowan ko la son si-khayo. Jet 

sotan i mengitosho son si-khayo ni emin. 

Sota Ispirito Santo nen Apo Shiyos, itod-an to iray emati jen manbiyag iren si Apo Shiyos Ama i 

ishayaw sha shi biyag sha. No manbasa iray emati ni Esel nen Apo Shiyos sota Ispirito Santo i 

ontolong son si-khara say evatan sha i sha ka-panbasa-a. Emikitabtabal si Apo Shiyos so ni emati 

babaen ni Esel To. No i memorize  tayo i Esel nen Apo Shiyos, sota Ispirito Santo i ontolong son si-

khatejo say eg tayo medebkanan.   

Sota epasamak so nonta ira ematin naolnong shi sakey ya kowarto ket kaskashaaw! Tinongpal nen Apo 

Shiyos i Kari to inbetkag to di i Ispirito Santo To! Idi itenengan ira nonta bisita ja Hodiyos jen dimaw 

shi Jerusalem sota emanbongog ja epigsen shagem ma edapo alid naykayang, dimaw ira ja sha inon-an 

no ngantoy epasamak nodta kowarton naolnongan ira nonta emati. 

C. Nan-esel ira sota emati ni esel ja eg sha amta. 

 

Basaen tayoy Acts 2:6-7.   

 

Sota ira Hodiyos ja ematin edapod eshom ma nasjon ja apiapil i esel sha nan-esel ira ni ekalkalasin 

esel ja aliwen sigod ja esel sha. Nan-esel ira ni esel ja eg sha amta, isonga sota too ired man 

naawatan sha sota sha kepan-ikowan na dingdingka nen Apo Shiyos. (v.11)  

Singa no kasbilang jen wara i ondaw ali shiya kadan tayon taga Visaya siguradon eg sha amta jen 

man-asel ni ibaloy, jet angkhen si-khatejo eg tayo amta ja man-asel ni esel sha. Nem idi inshogira 

ja nanshayaw son Apo Shiyos nan-ibaloy ira say maivatan tayo.   

Eshakel ira so nonta totoo nontan na piyan shen amtaen no ngantoy emankapasamak tan piyan 

shen amtaen no ngantoy inpasing ton nan-esel ira ni esel ja eg sha amta. Isonga dimaw ira nodta 

kadan ira ni emati. Nem sota ira eshom, endedamsis sha ira sota emati, jet inkowan sha ey eboteng 

ira ni adak! 

D. Intakshelan nen Peter ira sota emati.  

 

Basaen tayoya Acts 2:17-21. 

Si Peter inshalan ni Ispririto Santo, si-khatoy dimayat nodta 11 ja apostol ja engikowan so nonta ira 

totoo jen aliwa iren eboteng, ta alas nowibi pay lang ni agsapa. Jet in explain to so nonta ira totoo jey 

inkari nen Apo Shiyos jen mengibetkhag ali ni Ispirito Santo jet epasamak nonta na timpo ni Pintikost. 

Ekitabtabal si Apo Shiyos son propita Joel nonta shi ebayag den timpo. Kowan To shiya Biblia ey say 

obda ni Ispirito Santo, Si-khatoy mengipanemnem son si-khato so nonta emin a inkokowan nen Apo 

Shiyos son si-khatejo. Agsipod ta nan-iyan i Ispirito Santo son Peter, si-khatoy engipanemnem son 

Peter nonta insolat Joel shi Shaan na Tolag.  

Nonta na akew inon-an ira ni totoo sota intongpal so nen Apo Shiyos so ni kari To nonta da ja insolat 

nen prophita Joel. Ketongpala nen Apo Shiyos i kari to ni olay. No ngantoy ikowan to kenshat ta dag-

en to. 

 



E. Conclusion 

 

Manipod ma nonta na timpo emin na memati son Apo Jesus Cristo man-iyan son si-khara i Ispirito 

Santo nen Apo Shiyos. Ayshi i tayo asen na singa apoy ono sounds nem babaen ni panakabalin ni 

Ispirito Santo man-iyan son si-khatejo say todongan sha kiton manbiyag ja si Apo Shiyos i 

mayshijaw. 

No waray joka panshowashowa no maninsan no naysalakan kayo, mapteng no sajay i isalodsod jo.  “ 

Emayshedshejaw ngata si Apo Shiyos shi biyag ko?”  No naysalakan ka piyan mon mandegdega ni 

pan-imdengan nen Apo Shiyos. Say emati eg mabedin na mandekha ni pan-imdengan nen Apo Shiyos 

no ayshi son si-khato i Ispirito Santo. No kekshawen jo son Apo Shiyos ja todongan sha kejon 

manbiyag ja mengikan ni pan-emdengan To, sota Ispirito Santo i mengikan ni panakabalin jon 

mandeka ni pan-emdengan nen Apo Shiyos.   

Review Questions: 

1. Nganton piyasta sota pancelebrata nonta ira Hodiyos? (Pentecost) 

2. Nganto i kedag-a ira ni Hodiyos no celebraten shay piyasta ni Pentecost? (Sajay ya piyasta ni 

Pentecost sota ira totoo mengikhan ira ni apit sha ja idaton sha son Apo Shiyos). 

3. Nonta na-olnong sota ira emati nganto sota intenengan shen sound?  (Sound ni shagem) 

4. Nganto sota inon-an ira ni ematin? (Apoy ya singa shila jen simepa son si-khara)  

5. Sipa sota nan-iyan so ira  ni emati? (Sota Ispirito Santo) 

6. Ngantoy nem sota ira totoo shi Jerusalem ket ira ameshaaw? (Agsipod ta sota ira emati ja 

edapod Galilee ket nan-esel ira ni maevatan sha)  

7. Nganto sota inkowan ira nonta emati ja intenengan ira nonta eg emati? ( sota kaskashaaw wa 

dingdingka nen Apo Shiyos)  

8. Sipa sota prophita ja engisolat maypangkhep nonta inkari nen Apo Shiyos ja mengibetkag ali ni 

Ispirito Santo?  (Joel) 

 
 


